
I. DISPOSICIONS XERAIS
CONSELLERIA DE INFRAESTRUTURAS E MOBILIDADE

DECRETO 172/2018, do 20 de decembro, polo que se aproba o Regulamento de
organizacion e réxime de funcionamento do Xurado de Expropiacion de Galicia.

A expropiacion forzosa, tal e como ten declarado o Tribunal Constitucional, € unha ga-
rantia constitucional do dereito da propiedade privada na medida en que se asegura unha
xusta compensacion econémica a quen, en interese social ou ben por razéns de utilidade
publica, se priva dos seus bens ou dereitos de contido patrimonial; ademais € un instru-
mento fundamental, posto ao dispor dos poderes publicos para o cumprimento dos fins de
ordenacién territorial e conformacion as necesidades crecentes de xustiza social.

A Lei 9/2002, do 30 de decembro, de ordenacion urbanistica e proteccion do medio
rural de Galicia, creou o Xurado de Expropiacion de Galicia e o Decreto 223/2005, do 16
de xufo, regulou a sua organizacién e funcionamento, configurandoo como un érgano co-
lexiado permanente da Comunidade Autdbnoma especializado nos procedementos para a
fixacion do prezo xusto na expropiacion forzosa, cando a Administracion expropiante sexa
a Comunidade Autébnoma ou as entidades locais do seu ambito territorial.

Actualmente, a Lei 2/2016, do 10 de febreiro, do solo de Galicia, e 0 seu regulamento,
aprobado polo Decreto 143/2016, do 22 de setembro, regulan os principios basicos da sua
organizacion e funcionamento. E o Decreto 177/2016, do 15 de decembro, polo que se fixa
a estrutura organica da Vicepresidencia e das consellerias da Xunta de Galicia, modifica
a conselleria de adscricion e regula determinadas cuestidns relativas a sua Presidencia.

O tempo transcorrido desde a creacion do Xurado de Expropiacion de Galicia, as modi-
ficaciéns normativas introducidas e a experiencia acadada nestes anos aconsellan modifi-
car a sua regulacion, co fin de axustar a composicién do érgano as disposicions vixentes e
reformular as suas funcions, tales como a emision de informes e a formacion de valorado-
res, entre outras. Asi mesmo, introdlicense algunhas precisions que permitan mellorar o
funcionamento ordinario do érgano, que actua con independencia xerarquica e de criterio,
coa vontade de clarificar e completar o procedemento interno de determinacién do prezo
xusto, potenciar o protagonismo da sociedade civil gafiando en obxectividade e transpa-
rencia e, finalmente, achegando o Xurado de Expropiacién a cidadania e as entidades
implicadas.

Coa entrada en vigor da Lei 39/2015, do 1 de outubro, do procedemento administrativo
comun das administracions publicas, e da Lei 40/2015, do 1 de outubro, de réxime xuridico
do sector publico, abrese un novo escenario normativo para a consolidacién da administra-
cion dixital nas administracions publicas e, polo tanto, tamén no sector publico autonémico
de Galicia. A finalidade é a de promover o uso das tecnoloxias da informacién e as comu-
nicaciéons nas relacions entre a Administracién publica e a cidadania e entre as diferentes
administracions, e dar cumprimento as prescricions legais da administracion electrénica en
vigor. Coa presentacioén electrénica dos procedementos, garantese no Xurado de Expro-
piacion de Galicia o principio de celeridade que a Administracion galega asume dentro dos
seus compromisos de actuacion e a reducion dos prazos de resposta, asi como a supre-
sion ou simplificacion da documentacion requirida.

Esta norma cumpre os principios de boa regulaciéon, establecidos no artigo 129 da
Lei 39/2015, en relacion coa necesidade, eficacia, proporcionalidade, seguridade xuridica,
transparencia e eficiencia que deben rexer no exercicio da potestade regulamentaria das
administracions publicas.

Por ultimo, o Xurado de Expropiacién de Galicia, ademais de actuar como érgano co-
lexiado, conta para o exercicio das suas funcidns cunha estrutura administrativa propia
cuxa organizacion se regula no presente decreto.

Na sua virtude, por proposta da conselleira de Infraestruturas e Mobilidade, de acordo
co ditame do Consello Consultivo de Galicia, e logo de deliberacion do Consello da Xunta
de Galicia na sua reunion do dia vinte de decembro de dous mil dezaoito,

DISPONO:

Artigo unico. Aprobacion do regulamento

Apribase o Regulamento de organizacion, funcionamento e réxime interior do Xurado de
Expropiacion de Galicia, cuxo texto se inclue a continuacion.

Disposicion adicional primeira. Colaboracion coa Administracion xeral do Estado
O Xurado de Expropiacion de Galicia, a través da conselleria de adscricion, podera

subscribir convenios de colaboracion coa Administracion do Estado relacionados coas fun-
cions propias do Xurado.

Disposicion derrogatoria unica. Derrogacion normativa

1. Derrogase a disposicién adicional cuarta do Decreto 177/2016, do 15 de decembro,
polo que se establece a estrutura organica da vicepresidencia e das consellerias da Xunta
de Galicia.

2. Quedan derrogadas cantas normas de igual ou inferior rango sexan contrarias ao
contido deste decreto, en particular, o Decreto 223/2005, do 16 de xufo, polo que se apro-
ba o Regulamento de organizacion e funcionamento do Xurado de Expropiacion de Galicia,
e a disposicion derradeira terceira do Decreto 143/2016, polo que se aproba o Regulamen-
to da Lei 2/2016, do 10 de febreiro, do solo de Galicia.

Disposicion derradeira primeira. Habilitacion de desenvolvemento normativo

Facultase a persoa titular da conselleria a que estea adscrita o Xurado de Expropiacion
de Galicia para ditar cantas disposicions sexan necesarias para o desenvolvemento e a
aplicacion deste decreto.

Disposicion derradeira segunda. Entrada en vigor

O presente decreto entrara en vigor aos vinte dias naturais da a sua publicacién no
Diario Oficial de Galicia.

Santiago de Compostela, vinte de decembro de dous mil dezaoito

Alberto Nufez Feijoo
Presidente

Ethel M? Vazquez Mourelle
Conselleira de Infraestruturas e Mobilidade
Regulamento de organizacién, funcionamento e réxime interior do Xurado

de Expropiacion de Galicia

CAPITULO |
Disposicions xerais

Artigo 1. Natureza

O Xurado de Expropiacion de Galicia € o 6rgano colexiado permanente da Comunidade
Auténoma de Galicia especializado nos procedementos para a fixacién do prezo xusto na

expropiacion forzosa, cando a Administracion expropiante sexa a Comunidade Autbnoma
ou as entidades locais do seu ambito territorial.

O Xurado de Expropiaciéon de Galicia actua, no cumprimento das suas funciéns, con
plena autonomia funcional e sen estar sometido a instruciéns xerarquicas.

Artigo 2. Funcions
1. Son funciéns do Xurado de Expropiacion:

a) A fixacién en via administrativa do prezo xusto nos procedementos de expropiacion
forzosa cando a persoa interesada titular de bens e dereitos rexeite o prezo fundado ofreci-
do pola Administracion expropiante, de acordo co disposto no artigo 31 e seguintes da Lei
do 16 de decembro de 1954, sobre expropiacién forzosa.

b) A fixacion do prezo xusto expropiatorio nos procedementos de taxacidon conxunta can-
do as persoas interesadas titulares de bens e dereitos manifesten a stia desconformidade
coa valoracion establecida no expediente aprobado, segundo o establecido no artigo 118
da Lei 2/2016, do 10 de febreiro.

¢) A nova valoracién de bens e dereitos expropiados cando estes experimentasen cam-
bios que condicionen o seu valor na data de exercicio do dereito de reversion e nos supos-
tos de atraso no pagamento da cantidade fixada como prezo xusto, segundo o disposto nos
artigos 55.2 e 58 da Lei do 16 de decembro de 1954, sobre expropiacion forzosa.

d) A valoraciéon de indemnizaciéns por ocupacions temporais, segundo o establecido no
artigo 113 da Lei do 16 de decembro de 1954, sobre expropiacion forzosa.

e) A fixacion do prezo xusto nos procedementos de expropiacion por ministerio da lei,
de acordo co disposto no artigo 86 da Lei 2/2016, do 10 de febreiro, do solo de Galicia, e
demais normativa de aplicacion.

f) A valoracion dos dereitos que se extingan, incluidos nos proxectos de compensa-
cion, cando exista discrepancia dos titulares dos dereitos, de acordo co artigo 125.2 da
Lei 2/2016, do 10 de febreiro.

g) Aprobar unha memoria anual en que se recollan dun xeito sintético e ordenado os
principais indicadores da actividade levada a cabo durante ese periodo.

h) Calquera outra que lle atribua a normativa vixente.

2. Asi mesmo, o Xurado podera establecer directrices que contefian os criterios de va-
loracién para determinados tipos de solo.

Artigo 3. Adscricion e sede

1. O Xurado de Expropiacién de Galicia estara adscrito & conselleria que determine o
decreto que regule a estrutura organica da Xunta de Galicia.

2. Ten a sua sede na cidade de Santiago de Compostela.

Artigo 4. Organizacién

O Xurado de Expropiacion de Galicia funciona en Pleno e seccions.

CAPITULO Il
O Pleno

Artigo 5. Composicién

O Pleno do Xurado de Expropiacion de Galicia esta composto por:

a) Presidencia.

b) Vogalias.

c) Secretaria.

Artigo 6. Presidencia

1. Pode desempefiar a Presidencia do Xurado de Expropiacion de Galicia unha persoa
funcionaria de carreira con licenciatura ou grao en dereito, arquitectura ou enxefaria, per-
tencente ao corpo ou escala do grupo A, subgrupo A1, con mais de dez anos de experien-
cia profesional.

2. A Presidencia sera seleccionada mediante convocatoria publica realizada de acordo

cos principios de igualdade, publicidade, mérito e capacidade. A designacion e o cesamen-
to realizaranse por orde da persoa titular da conselleria de adscricion.

3. En caso de vacante, ausencia ou enfermidade da Presidencia, esta sera substituida
polo vogal de maior antigiidade dos previstos no artigo 7.1.b) e, en caso de empate, polo
de maior idade.

4. Correspondelle a Presidencia do Xurado desempefar a representacion do érgano
colexiado, asi como todas as funciéns que como titular deste lle atribue o artigo 16 da
Lei 16/2010, do 17 de decembro, de organizacion e funcionamento da Administracién xeral
e do sector publico autonémico de Galicia.

Artigo 7. Vogalias
1. Exercen as vogalias:
a) Un/unha asesor/a xuridico/a, pertencente a escala de letrados da Xunta de Galicia.

Sera nomeado/a, mediante o procedemento de libre designacién, pola persoa titular da
conselleria de adscricion, por proposta da direccion da Asesoria Xuridica Xeral da Xunta
de Galicia.

b) Tres persoas funcionarias pertencentes ao corpo facultativo superior da Administra-
cion especial da Xunta de Galicia, con titulaciéns en arquitectura, enxefieria agronoma,
enxefieria de camifos, canles e portos ou enxefieria de montes.

Seran nomeados, mediante o procedemento de libre designacion, pola persoa titular da
conselleria de adscricion, por proposta da Presidencia do Xurado.

¢) Unha persoa funcionaria pertencente ao corpo ou escala do grupo A, subgrupo A1
da Xunta de Galicia, con competencia en materia de valoracidons, nomeada por orde da
conselleria de adscricion por proposta da conselleria competente en materia de facenda.

d) Unha persoa funcionaria pertencente ao corpo ou escala do grupo A, subgrupo A1,
nomeada por orde da persoa titular da conselleria de adscricién, por proposta da Federa-
cion Galega de Municipios e Provincias.

e) Un titulado/a universitario/a oficial de grao ou equivalente, con experiencia nas ma-

terias propias do ambito de competencias do Xurado, nomeado por orde da conselleria de
adscricion, por proposta do Consello Galego de Consumidores e Usuarios.

f) Sete profesionais libres colexiados con acreditada competencia nas materias propias
das competencias do Xurado, nomeados por orde da conselleria de adscricion, por propos-
ta dos presidentes dos colexios profesionais de Galicia a que pertenzan, e que se indican
a seguir:

1°. Colexio Oficial de Enxefeiros Agronomos de Galicia, cando se trate de predios rus-
ticos.

2°. Colexio de Enxeneiros de Camifios, Canles e Portos de Galicia, cando se trate de
aproveitamentos hidraulicos ou outros bens propios da sua especialidade.

3°. Colexio Oficial de Enxefeiros de Montes, cando o principal aproveitamento do solo
expropiado sexa forestal.

4°, Colexio Oficial de Enxefieiros de Minas do Noroeste de Espafa, nos casos de expro-
piacién de dereitos mineiros.

5°. Colexio Oficial de Arquitectos de Galicia, cando a expropiacion afecte solo urbano.

6°. llustre Colexio Oficial de Enxefeiros Industriais de Galicia, cando se trate de indus-
trias en xeral.

7°. Colexio de economistas, pertencentes ao Consello Galego de Colexios de Econo-
mistas, cando a expropiacion recaia sobre valores mobiliarios.

A Presidencia do Xurado convocara a cada reunion do Pleno os catro representantes
dos colexios profesionais dos anteriormente enumerados que resulten mais idéneos en
funcién da natureza dos bens ou dereitos obxecto de expropiacion.

2. As persoas titulares das vogalias previstas nas alineas a) e b) do punto anterior seran
substituidas nos casos de vacante, ausencia ou enfermidade, por quen designe o érgano
competente para o seu nomeamento.

As persoas titulares das vogalias previstas nas alineas c), d), e) e f) seran substituidas

nos casos de vacante, ausencia ou enfermidade polos suplentes designados no momento
do seu nomeamento.

3. Correspoéndelles as vogalias o exercicio das funciéns que o artigo 17 da Lei 16/2010,
do 17 de decembro, lles atrible aos membros dos 6rganos colexiados, asi como aquelas
outras que expresamente lles atribla a lexislacion vixente. En especial, correspdndelles
aos vogais previstos na alinea 1.b) deste artigo, a realizacion dos cadros de valores no
Pleno.

4. As persoas titulares das vogalias tefien o dereito e o deber de asistir as reunions e
exercer as funcions que lles corresponden, de conformidade co establecido na lexislacion
vixente.

Artigo 8. Secretaria

1. Desempefia a Secretaria do Xurado un/ha funcionario/a do corpo superior de Admi-
nistracion xeral da Xunta de Galicia pertencente ao grupo A, subgrupo A1, designado pola
conselleria de adscricion polo procedemento de libre designacion.

2. O/a secretario/a do Xurado actua nas sesiéns plenarias con voz pero sen voto.

3. Nos supostos de ausencia, vacante ou enfermidade da persoa titular da Secretaria,
sera substituida por quen designe a Presidencia, de entre os vogais sinalados no arti-
go 7.1.b).

4. Correspéndenlle a persoa titular da Secretaria as funcions que lle atribten o artigo 18
da Lei 16/2010, do 17 de decembro, de organizacion e funcionamento da Administracion
xeral e do sector publico autonémico de Galicia, e os artigos 16, 17 e 18 da Lei 40/2015,
do 1 de outubro, de réxime xuridico do sector publico, e demais que sexan de aplicacion.

Artigo 9. Persoal asesor

De xeito motivado, a Presidencia do Xurado podera solicitar o asesoramento de persoas
expertas en relacion cos expedientes expropiatorios cuxa complexidade ou especialidade
asi o requiran, que poderan intervir nas reunions do Xurado tanto do Pleno como das sec-
ciéns con voz pero sen voto.

Artigo 10. Representante da Administracion expropiante

Unha persoa representante da Administracion expropiante podera asistir as sesions do
Xurado, nas cales actuara con voz e sen voto. A persoa representante debera ter a condi-
cion de empregada ou cargo publico e sera designada pola Administracion correspondente.

Artigo 11.  Duracién do homeamento

1. APresidencia e as vogalias previstas nas alineas c), d), e) e f) do artigo 7.1 seran de-
signadas por un periodo de catro anos. Rematado este periodo, continuaran no exercicio
das suas funcions ata 0 nomeamento dos novos membros.

2. As persoas titulares das vogalias previstas nas alineas c), d), e) e f) do artigo 7.1
poderan ser substituidas por proposta das administracions, entidades, organizacions e
asociacions que as propuxesen, € as persoas asi nomeadas permaneceran no seu cargo,
como maximo, polo tempo que lle falte a substituida para o cumprimento do mandato.

CAPITULO Il
As seccions

Artigo 12. Secciéns

1. As seccions, constituidas con caracter permanente, son tres:

a) Primeira, para o estudo e a formulacién de propostas de valoracién dos expedientes
de expropiacion situados en solo urbano, en solo de nucleo rural, en solo urbanizable ou

en situacion de urbanizado.

b) Segunda, para o estudo e formulacion de propostas de valoracion dos expedientes
de expropiacién en solo rustico ou en situacion de rural.

c¢) Terceira, para o estudo e a formulacién de propostas de valoracion dos expedientes
de expropiacién de actividades industriais e econémicas.

2. Correspoéndenlles as seccions o estudo dos expedientes e a formulacién das propos-
tas de valoracién ao Pleno.

Artigo 13.  Composicion
1. As seccidns estan compostas por cinco vogalias, tres das cales seran as indicadas
no artigo 7.1. b), a vogalia representante da Federacion Galega de Municipios e Provincias

prevista no artigo 7.1.d) e unha vogalia en representacion dos colexios profesionais indi-
cados no artigo 7.1.1).

A XUNTA
+ +
¢ DE GALICIA ISSN1130-9229 Deposito legal C.494-1998  http://www.xunta.gal/diario-oficial-galicia




-
>
2

°
>

e}

£

%
©

£

)
0
o
iy

(=]
5)

i

®©

<

o

©
[72]
>

i)

®

@«

O]

o}

Q

L

>

@)

Diario Oficial de Galicia

DOG NUm. 9 Luns, 14 de xaneiro de 2019 Pax. 1785

2. As vogalias de cada seccidn seran designadas polo Pleno de acordo co citado no
punto anterior, entre as mais idéneas en funcion da materia que tefan atribuida, segundo
as categorias citadas.

3. A presidencia de cada seccidn sera exercida por unha das vogalias previstas na ali-
nea b) do artigo 7.1, elixida polos membros da seccién correspondente.

4. A secretaria de cada seccion sera exercida por unha das vogalias previstas na ali-
nea b) do artigo 7.1, elixida polos membros da seccion correspondente. O/a secretario/a da
seccion actua nas sesiéns con voz e con voto.

CAPITULO IV
Réxime de funcionamento

Artigo 14. Incompatibilidades

1. Os membros do Xurado que desenvolvan a sua actividade no sector publico estaran
sometidos a normativa sobre incompatibilidades aplicable a este.

2. O traballo dos membros do Xurado que non desenvolvan a sua actividade no sec-
tor publico resulta incompatible coa intervencion, defensa ou asesoramento relativos aos
expedientes de expropiacién en que interviiesen, tanto en relacion coas administracions
expropiantes como cos expropiados.

Artigo 15. Abstencion e recusacion

1. Os membros do Xurado estan sometidos as causas de abstencion e recusacién que
establecen os artigos 23 e 24 da Lei 40/2015, do 1 de outubro, de réxime xuridico da ad-
ministraciéns publicas.

Corresponden a Presidencia as funciéns que os artigos da lei citados atriblen ao supe-
rior xerarquico da persoa afectada por unha causa de abstencion ou recusacion. A Presi-
dencia acordara o que proceda oindo previamente o membro afectado.

2. Os membros do Xurado de Expropiacion e calquera persoa que intervefia nos expe-
dientes de valoracion de prezo xusto, en quen se dea algunha das circunstancias previstas
nos artigos citados da lei absteranse de intervir e comunicaranllo & Presidencia do Xurado,
que resolvera o que proceda.

3. O expropiado ou o beneficiario poderan promover incidente de recusacion en cal-
quera momento da tramitacién do procedemento, de acordo co previsto nos artigos da lei
citados antes e corresponderalle a Presidencia a sua resolucion.

Artigo 16. Indemnizacions e axudas de custo

1. Os vogais regulados no artigo 7.1 teran dereito a percibir os gastos de viaxe e axudas
de custo pola asistencia as sesions do Xurado, segundo o disposto na normativa regulado-
ra das indemnizacions por razén de servizo na Administracion autonémica.

2. Os vogais regulados nas alineas €) e f) do artigo 7.1 e os asesores a que se refire o
artigo 9 que non tefan a condicion de empregados publicos teran dereito a percibir asis-
tencias pola sua participacion nas sesions do Xurado, nas contias que aprobe o Consello
da Xunta de Galicia, segundo o disposto na normativa reguladora das indemnizacions por
razon de servizo na Administracion autonomica.

Artigo 17. Convocatoria e sesions do Pleno e das seccions

1. As sesions do Pleno e das seccidns celebraranse coa periodicidade que acorden as

suas presidencias, en funcion do numero de expedientes e das necesidades do servizo.

2. A convocatoria das sesions do Pleno e das seccions sera efectuada pola secretaria
por orde da Presidencia e notificarase aos seus membros con, polo menos, corenta € oito
horas de antelacion. Salvo que non resulte posible, farase por medios electrénicos, segun-
do o disposto no artigo 17 da Lei 40/2015, do 1 de outubro, de réxime xuridico das admi-
nistracions publicas, e no artigo 21 da Lei 16/2010, do 17 de decembro, de organizacion e
funcionamento da Administracién xeral e do sector publico autonémico de Galicia.

A convocatoria ira acompanada da orde do dia, das propostas de valoracion, de ser o
caso, e de calquera outra documentacién que se considere necesaria en relacion cos ex-
pedientes obxecto de valoracion.

3. Para a valida constitucion do Pleno e das seccions deberan estar presentes os titu-

lares da Presidencia e a secretaria ou, de ser o caso, de quen os supla, e a metade, polo
menos, dos membros.

4. O Pleno e as seccidns poderan constituirse e realizar as suas sesions tanto de forma
presencial como a distancia, segundo o disposto no artigo 17 da Lei 40/2015, do 1 de ou-
tubro, e no artigo 21 da Lei 16/2010, do 17 de decembro.

5. Os casos non previstos nos puntos anteriores deste artigo no tocante as convoca-
torias e sesions do Pleno e das seccions, rexeranse polo disposto no artigo 17 da citada
Lei 40/2015, do 1 de outubro.

Artigo 18. Inicio do procedemento ante o Xurado

1. O procedemento ante o Xurado de Expropiacion iniciarase na data de entrada no
rexistro do Xurado de Expropiacion de Galicia do expediente completo de prezo xusto re-
mitido por parte da Administracion expropiante.

2. Nos supostos de expropiacion por ministerio da lei, o procedemento ante o Xurado
de Expropiacion iniciarase, logo de remisién do expediente polas persoas interesadas, as
cales, cando sexan suxeitos obrigados a relacionarse a través de medios electrénicos coas
administracions publicas, segundo o artigo 14 da Lei 39/2015, do 1 de outubro, ou cando
non estando obrigadas, opten por esta via, deberan remitir o expediente completo a través
da sede electrénica da Xunta de Galicia, https://sede.xunta.gal, mediante a presentacion
do formulario normalizado aprobado por orde da conselleria a que estea adscrito o Xurado
de Expropiacion de Galicia.

Aquelas persoas interesadas non obrigadas a presentacion electrénica poderan, op-
cionalmente, presentar as solicitudes presencialmente en calquera dos lugares e rexistros
establecidos na normativa reguladora do procedemento administrativo comun, utilizando o
formulario normalizado disponiible na sede electronica da Xunta de Galicia.

Artigo 19. Emenda

1. Se o expediente non esta completo, a Secretaria requirira a Administracion expro-
piante ou a persoa interesada para a sua emenda no prazo de 15 dias habiles. En caso de
que a dita emenda non se leve a cabo no prazo establecido, o expediente sera devolto a

Administracion expropiante ou a persoa interesada.

2. Unha vez completado o expediente, a Secretaria distribuirao entre as diferentes sec-
cions, segundo a natureza do ben ou dereito obxecto de valoracion.

Artigo 20. Actuacioén das secciéns no procedemento

1. As secciéns formularan unha proposta de valoracion logo de estudar e valorar cantas
alegacions e probas formen parte do expediente e sobre a base dos informes dos vogais a
que fai referencia o artigo 7.1.b) e do persoal técnico adscrito ao Xurado.

2. Os acordos das seccions adoptaranse por maioria simple de votos e en caso de em-
pate decidira o voto de calidade da presidencia.

Os membros da seccion que discrepen do voto maioritario poderan formular voto parti-
cular por escrito no prazo de corenta e oito horas desde o momento en que a presidencia
dea por finalizada a sesion.

3. Os acordos seran motivados e faran especial referencia a valoracion efectuada e aos
criterios de valoracion utilizados para cada tipo de ben.

4. A secretaria da seccién redactara acta das sesions, na cal se incluira a proposta de
valoracion que sera elevada ao Pleno para a sua aprobacion.

Artigo 21. Actuacions do Pleno no procedemento

1. O Pleno estudara as propostas de prezo xusto realizadas polas seccioéns, asi como
calquera documentacion ou informe complementario que se xunte coas ditas propostas, e
aprobaraas, de ser o caso, fixando o prezo xusto.

2. Os acordos do Pleno adoptaranse por maioria simple de votos e en caso de empate
decidira o voto de calidade da Presidencia.

Os membros do Pleno que discrepen do voto maioritario poderan formular voto particu-
lar por escrito, no prazo de corenta e oito horas desde 0 momento en que a Presidencia
dea por finalizada a sesion.

3. Os acordos do Pleno seran sempre motivados e faran especial referencia a valora-
cion efectuada e aos criterios de valoracion utilizados para cada tipo de ben ou dereito.

Artigo 22. Resolucions e recursos

1. As resolucions do Xurado adoptaranse no prazo de seis meses, contados desde o dia
seguinte ao da entrada no rexistro do expediente completo. De non adoptarse acordo no
prazo sinalado, entenderanse desestimadas as reclamacions por silencio negativo.

2. Os acordos do Xurado pofien fin a via administrativa. Fronte a eles poderase inter-
poner recurso potestativo de reposicién ou seren impugnados directamente ante a orde
xurisdicional contencioso-administrativa.

O recurso potestativo de reposicion deberan interponelo a Administracion expropiante e
0s suxeitos que, segundo o artigo 14 da Lei 39/2015, do 1 de outubro, estean obrigados a
relacionarse electronicamente coa Administracion, a través da sede electronica da Xunta
de Galicia, https://sede.xunta.gal, mediante a presentacién do formulario normalizado apro-
bado por orde da conselleria a que estea adscrito o Xurado de Expropiacién de Galicia.

Artigo 23. Notificacions

1. As notificaciéns de resolucions e actos administrativos practicaranse preferentemente
por medios electrénicos e, en todo caso, as administracions expropiantes e persoas inte-
resadas resulten obrigadas a recibilas por esta via. As persoas interesadas que non es-
tean obrigadas a recibir notificacions electrénicas poderan decidir e comunicar en calquera
momento que as notificacidns sucesivas se practiquen ou deixen de practicar por medios
electrénicos.

2. As notificacions electronicas realizaranse mediante o Sistema de notificacion elec-
tronica de Galicia-Notifica.gal, disponible a través da sede electronica da Xunta de Galicia
(https://sede.xunta.gal). Este sistema remitira as persoas interesadas avisos da posta a
disposiciéon das notificaciéns a conta de correo e/ou teléfono mébil que consten na solicitu-
de. Estes avisos non teran, en ningun caso, efectos de notificacion practicada e a sua falta
non impedira que a notificacion sexa considerada plenamente valida.

3. A persoa interesada debera manifestar expresamente a modalidade escollida para a
notificacion (electronica ou en papel). No caso de Administracions expropiantes e persoas
interesadas obrigadas a recibir notificacions sé por medios electronicos, deberan optar en
todo caso pola notificacién por medios electronicos, sen que sexa valida nin produza efec-
tos no procedemento unha opcién diferente.

4. As notificacions por medios electronicos entenderanse practicadas no momento en
que se produza o acceso ao seu contido. Cando a notificacion por medios electronicos
sexa de caracter obrigatorio, ou fose expresamente elixida pola persoa interesada, enten-
derase rexeitada cando transcorresen dez dias naturais desde a posta a disposicion da
notificacion sen que se acceda ao seu contido.

5. Se o envio da notificacidn electronica non é posible por problemas técnicos, a Ad-
ministracion xeral e do sector publico autondmico practicara a notificacion polos medios
previstos na normativa reguladora do procedemento administrativo comun.

CAPITULO V
Organizacién administrativa

Artigo 24. Persoal

1. O Xurado de Expropiacion de Galicia contara, para o exercicio das suas competen-
cias, cos empregados publicos que se determinen na relacion de postos de traballo da
conselleria de adscricion.

2. A Presidencia, as vogalias reguladas nas alineas a) e b) do artigo 7.1 e a Secretaria
integraranse na estrutura organizativa do Xurado, co nivel organico e retributivo de subdi-
reccion xeral.

3. O resto do persoal do Xurado integrarase na estrutura organizativa co nivel organico
que se determine na correspondente relacion de postos de traballo.

Artigo 25. Organizacion administrativa

1. Correspondelle a Presidencia velar polo correcto funcionamento do Xurado, tendo
a responsabilidade do control administrativo, orzamentario e de persoal, asi como cantas
funcions lle poidan ser encomendadas pola conselleria de adscricion.

Para o exercicio das suas funcions, a Presidencia contara co apoio da Secretaria, da
Asesoria Xuridica e das vogalias previstas no artigo 7.1.b).

2. Correspondenlle & Secretaria todas as tarefas relacionadas coa organizacién admi-
nistrativa do Xurado, asi como aquelas que lle poida encomendar a Presidencia.

3. Correspodndelle a Asesoria Xuridica a asistencia xuridica ao Xurado, mediante o ase-
soramento en dereito e a representacion e defensa ante os érganos da xurisdicion conten-
cioso-administrativa, nos termos establecidos na Lei 4/2016, do 4 de abril, de ordenacion
da asistencia xuridica da Administracién xeral da Comunidade Auténoma de Galicia e do
seu sector publico.

A Asesoria Xuridica dependera funcionalmente da Asesoria Xuridica Xeral da Xunta de
Galicia e organicamente do Xurado.

